ԱՄՓՈՓԱԹԵՐԹ
««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և Հայաստանի Հանրապետության արտակարգ իրավիճակների նախարարությանը գումար հատկացնելու մասին» Կառավարության որոշման նախագծի
	1. Ֆինանսների նախարարություն
	21 հունվարիի 2022թ.

	
	N 01/8-5/1052-2022

	Այդ կապակցությամբ հայտնում ենք, որ պետական բյուջեով նախատեսված կառավարության պահուստային ֆոնդը ուղղվում է պետական բյուջեում չկանխատեսված ելքերին և հաշվի առնելով որ, Նախագծով նախատեսվող վերաորակավորման վարժանք-քննության անցկացման հարցը առկա է դեռևս 2020 թվականից, հետևաբար նպատակահարմար կլիներ վերջինիս ֆինանսավորման հարցին անդրադառնալ ՀՀ 2022 թվականի բյուջետային գործընթացի՝ յուրաքանչյուր բյուջետային տարվա բյուջեները կազմելու, քննարկելու և հաստատելու շրջանակներում:


Ելնելով վերոգրյալից՝ առաջարկում ենք Նախագիծը համապատասխանեցնել ՀՀ կառավարության 2021 թվականի դեկտեմբերի 23-ի N 2121-Ն որոշման 4-րդ կետի 9-րդ ենթակետի «բ» պարբերության հանձնարարականին, այսինքն` առաջարկության հետ միասին ներկայացնել նաև տեղեկատվություն Նախարարությանը ՀՀ 2022 թվականի պետական բյուջեով նախատեսված հատկացումներից` ՀՀ կառավարության պահուստային ֆոնդ նույն չափի գումար վերաբաշխելու մասին:
Միաժամանակ Նախագծին կից ներկայացված չէ վերաորակավորման վարժանք-քննություն անցնող մասնակիցների, ՀՀ ժամանող պատվիրակության անդամների թվաքանակի վերաբերյալ տեղեկատվություն: Բացի այդ, անհրաժեշտ է ներկայացնել նաև վերջիններս թվաքանակներին համապատասխան ծախսերի հաշվարկ-հիմնավորումներ և գնորոշման աղբուրներ ձեռբերվող ապրանքների, ծառայությունների և վարչական սարքավորումների գծով:
Այնուամենայնիվ՝ Նախագիծը ՀՀ կառավարության կողմից հավանության արժանանալու պարագայում, առաջարկում ենք Նախագծի.
1. Վերնագիրը խմբագրել հետևյալ կերպ. ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և Հայաստանի Հանրապետության արտակարգ իրավիճակների նախարարությանը գումար հատկացնելու մասին»,
2. N 4 հավելվածում 1090 ծրագրի 11001 միջոցառմանը ուղղվող գումարը ճշգրտել,
3. N 6 հավելվածում նախատեսել «Առաջին եռամսյակ», «Առաջին կիսամյակ» և «Ինն ամիս» սյուները,
4. N 7 հավելվածում 42671180 և 44611400 ԳՄԱ կոդերով գնման առարկաների գնման ձևը նշել ԷԱՃ, քանի որ վերջիններս ներառված են «Էլեկտրոնային աճուրդի միջոցով ձեռք բերվող գնման առարկաների թվային ծածկագրերի (CPV կոդեր)» ցանկում:

	Պարզաբանում           ՄԱԿ-ի Միջազգային որոնողափրկարարական խորհրդատվական խմբի (INSARAG) չափորոշիչներին համապատասխան՝ հայկական քաղաքային որոնողափրկարարական թիմի վերաորակավորման վարժանք-քննությունը չի անցկացվել 2020թ. COVID-19 համավարակի պատճառով և անորոշ ժամկետով հետաձգվել է: ՀՀ 2022 թվականի բյուջետային գործընթացի՝ յուրաքանչյուր բյուջետային տարվա բյուջեները կազմելու, քննարկելու և հաստատելու շրջանակներում հարցին չի անդրադարձվել, քանի որ անցկացման ժամկետը հայտնի չի եղել :
Նախարարությանը ՀՀ 2022 թվականի պետական բյուջեով նախատեսված հատկացումներից` ՀՀ կառավարության պահուստային ֆոնդ նույն չափի գումար վերաբաշխել հնարավոր չէ ազատ միջոցների բացակայության պատճառով:







Վարժանք-քննություն անցնող մասնակիցների, ՀՀ ժամանող պատվիրակության անդամների թվաքանակի վերաբերյալ տեղեկատվությունը ճշգրտվում է՝ հրավերներ է ուղարկվել  բոլոր մասնակիցներին : Լրացուցիչ կտրամադրվի համապատասխան տեղեկատվությունը :






1.Ընդունվել է









2.Ընդունվել է

3.Ընդունվել է


4.Ընդունվել է



